
Ceisteanna 1-9 le déanamh

1. Scríobh aiste trí leathanach (circa. 600 focal) ar cheann amháin de na hábhair seo leanas:

(i)  
An carr leictreach: modh taistil don todhchaí.

(ii)  
Fostaíocht: buncheart daonna atá á cheilt ar go leor daoine in Éirinn?

(iii) 
Ionad an mhúinteora i saol na hÉireann.

(iv) 
Tábhacht na grianghrafadóireachta.

(v)  
Nuair a bheidh mé seasca a ceathair.
(vi)  An mairfidh an leabhar sa ré dhigiteach?

2. Aistrigh an sliocht seo leanas go Gaeilge:

Jane’s eighteenth birthday fell in the third week of August, and it was decided to have a celebration because of it. The portrait was finished and hung in the dining-room, and Barbara thought that invitations might be sent out to their various friends in the neighbourhood to come and view the portrait on the birthday itself. The dozen people first invited swelled rapidly to thirty, as is the manner with invitations, and then Copper John wondered, since they had gone so far, whether it might not be extended to embrace all the tenants of Clonmere, for whom refreshments might be set out on the grass before the castle, for of course they could hardly mix with the guests in the house. Something of the sort had been done when Henry had come of age, and, as Ned Brodrick agreed, it might induce those who were in arrears with their rent to feel it incumbent upon them to pay something.
3.   

A. Luaigh dhá logainm aitheanta ar cuid díobh ceann de na focail seo: 

      i) teampall; ii) port; iii) droichead; iv) cluain; v) béal.
AGUS

 

B.  Bain na lúibíní agus déan cibé athrú is gá: 

      i) Gaeltacht (an Mhí); ii) Foireann (An Cábhán); iii) Contae (Aontroim); 

iv) Contae (An Longfort); v) Ollscoil (Luimneach) 

4. Bain na lúibíní agus déan cibé athrú is gá:

i)
      Cóta (Sinéad Bhreatnach)

ii)
      Post (Colm Caomhánach)

iii)        Teach (An Dochtúir Ó Tuathail)

iv)        Carr (Tomás Mac Diarmada)

v)
      A (Clár Nic Thomáis)!

5. Cuir an t-ainmfhocal agus an aidiacht (idir lúibíní) sa tuiseal Ginideach Uatha agus Iolra:


Sampla: Cáil (an fear óg) > Cáil an fhir óig; Cáil na bhfear óg

i) 
Praghas (an carr dubh); 

ii) 
Obair (an gadaí cáiliúil); 

iii) 
Iarrachtaí (an bhean óg); 

iv) 
Ar son (an duine uasal); 

v) 
Féar (an pháirc uachtarach); 

vi) 
Teach (an chúirt choiriúil); 

vii) 
Muintir (an baile beag); 

viii) Ag moladh (an bhanaltra rua); 

ix) 
Timpeall (an cnoc mór); 

x) 
Obair (an fear gnóthach).

6. Cuir an dá chlásal le chéile in abairt choibhneasta agus déan cibé athrú is gá:

i) Mhol sé an dalta sin: Bhí obair mhaith déanta aige.

ii) Labhair leis an gcailín seo: Rinne sí staidéar ar an ábhar.

iii) Tá fear anseo: Ba mhaith leis labhairt leat.

iv) Bhí mé ag caint le fear: Téann a bhean ann go minic.

v) Inis dom faoin mbean: Chabhraigh tú léi.

vi) Seo beirt chailíní: Chuaigh a gcarr den bhóthar.

vii) Éist leis an duine: Níor thug sé aon airgead dúinn.

viii) Sin an rud: Beimid ag caint faoi anocht.

ix) Téigh go dtí duine: Tá aithne agat air.

x) An í seo an bhean: Chonaic tú Séamas ag caint léi?

7. Cuir ‘Abair léi’ roimh na habairtí seo leanas agus déan cibé athrú is gá:


Sampla: ‘Bhris Seán an ríomhaire’ > Abair léi gur bhris Seán an ríomhaire.

i) ‘Téigh abhaile go luath’.

ii) ‘Ná déan dearmad ar an obair bhaile’.

iii) ‘Is daoine an-mhaith iad’.

iv) ‘Ceannaigh an nuachtán’.

v) ‘Ní bhfuaireamar iad’.

vi) ‘Níor mhaith leo é sin a rá’.

vii) ‘Níor dhúisigh sí go dtí 8.30am’.

viii) ‘Ní úlla maithe iad’.

ix) ‘Chuir Seán i bhfolach iad’.
x) ‘Fan anseo’.
8. Déan treisiú ar na focail atá sa chló iodálach:

i) Is í seo mo chuid.
ii) Cá bhfuil do theach.

iii) D’fhág sé taobh thiar é.

iv) An gcuirfeá d’ainm anseo.

v) Ba pheileadóirí maithe iad.

9. Bain na lúibíní agus déan cibé athrú is gá:

i) Chuir (geal) an lae áthas ar a chroí.

ii) Chuir sé iontas orm a (maith) a rinne siad an obair.

iii) Dá (bog) é is amhlaidh is fearr

iv) Tá an craiceann ag dul i (dearg).

v) Tá líon na ndaoine saibhre ag dul i (beag) .

